
Die handtekening wat die ANC-regering net na
hierdie jaar se algemene verkiesing geplaas het op
die VN se “Internasionale Konvensie oor die Onder-
drukking en Straf van die Misdaad van Apartheid”,
kan hom dalk lelik byt aangesien daar talle klousules
is wat die ANC-bewind oortree.

Dié Konvensie het reeds op 18 Julie 1976 in wer-
king getree nadat dit in 1974 deur die VN se Alge-
mene Vergadering aanvaar is by wyse van Reso-
lusie 3068 (XXVIII).

Die destydse Suid-Afrikaanse regering het nooit
hierdie Internasionale Konvensie onderteken nie,
en kon nie daaronder op enige wyse vervolg word nie,
aangesien dit net bindend is op ondertekenaars
daarvan, soos maar die geval is met die meeste
VN-instellings en resolusies.

As dit nie vir vrywillige ondertekenaars en deel-
nemers was nie, sou die VN nog meer van ‘n hond
sonder tande gewees het as wat dit nou in elk geval
is, soos die oorloë in Oekraïne en Israel bewys.

Senior regsgeleerdes het al etlike jare gelede
daarop gewys dat die ANC-bewind in wese hierdie
Konvensie oortree, maar dat hulle onaantasbaar is
omdat hulle dit nie onderteken het nie, en dié regs-
geleerde het sy twyfel uitgespreek of die ANC-be-
wind ooit “so dom” sou wees om dit te onderteken
– iets wat tot juriste se verstomming inderdaad
vroeër vanjaar in stilte gebeur het.

Die Internasionale Konvensie oor die Onderdruk-
king en Straf van die Misdaad van Apartheid, bevat
‘n paar interessante bepalings, waarvan enkeles
hier weergegee word (die volledige Engelse doku-
ment sal op die HNP se webblad geplaas word).

Artikel II sê: “Vir die doel van hierdie Konvensie
word die term ‘die misdaad van apartheid’, wat sal
insluit soortgelyke beleide en praktyke van rasse-
segregasie en diskriminasie in as wat in suidelike
Afrika van toepassing is op die volgende onmens-
like dade wat gepleeg word met die doel om die
vestiging en instandhouding van oorheersing deur
een rassegroep van persone oor enige ander ras
groep persone en hulle sistematies onderdruk:

(a) Ontkenning aan 'n lid of lede van 'n rassegroep
of -groepe van die reg op lewe en vryheid van per-
soon;

ANC skuldig aan “misdaad van apartheid”?

(i) Deur moord op lede van 'n rassegroep of -groepe;
(ii) deur aan die lede van ‘n rassegroep of -groepe
ernstige liggaamlike of geestelike benadeling toe te
dien, deur die aantasting van hul vryheid of waardig-
heid, of deur hulle aan marteling of aan wrede, on-
menslike of vernederende behandeling of straf te
onderwerp;
(iii) deur arbitrêre arrestasie en onwettige tronk-
straf van die lede van 'n rassegroep of -groepe;
(b) Opsetlike afdwinging van lewensomstandighede
op 'n rassegroep of -groepe wat bereken is om sy
of hul fisiese vernietiging in die geheel of gedeel-
telik te bewerkstellig;
(c) Enige wetgewende maatreëls en ander maat-
reëls wat bereken is om 'n rassegroep of groepe van
deelname aan die politieke, sosiale, ekonomiese
en kulturele lewe van die land te weerhou, en die
doelbewuste skep van toestande wat die volle ont-
wikkeling van so 'n groep of groepe verhinder, ver-
al deur lede van 'n rassegroep of -groepe basiese
menseregte te ontsê en vryhede, insluitend die reg
om te werk, die reg om erkende vakbonde te stig, die
reg op onderwys, die reg om te vertrek en na hul land
terug te keer, die reg op 'n nasionaliteit, die reg op
vryheid van beweging en verblyf, die reg op vryheid
van mening en uitdrukking, en die reg op vryheid van
vreedsame vergadering en assosiasie te ontneem;

(Vervolg op bladsy 17)



Daar word die laaste tyd baie staatge-
maak op sogenaamde “kunsmatige intel-
ligensie”, oftewel KI. Wel, in die verlede
was die enigste KI wat bekend was, kuns-
matige inseminasie om diere te bevrug.
Dalk is daar ‘n verband...

Die Afrikaner het hierdie week die op-
skrif van hierdie kommentaar gestuur aan
die sogenaamde ChatGPT. Die aanleiding
is die eens felle opposisie van die ANC,
naamlik DA, VF Plus en andere, wat geen
geleentheid verby laat gaan het om die
ANC en sy leiers persoonlik aan te val nie.
Nou het hulle goedbetaalde ministerspo-
sisies, en skielik is die politieke aggressie
in geen velde of weë te hoor nie.

In plaaslike regerings gaan dit netso.
Die DA en VF Plus in die Kaap, is nou kwaai

vriende, en dan is daar berigte dat die DA met die ANC
gesels oor ‘n koalisie, of die VF Plus gesels met die ANC
oor ‘n koalisie. Duidelik is daar nou skielik ‘n gekruipery na
die voormalige vyand, die ANC. So word ons knusse poli-
tieke bedmaats.

Maar terug by die vraag aan ChatGPT met die bostaande
opskrif. Die “antwoord” vertel sy eie verhaal, waarop ons
kommentaar sal lewer aan die einde, want dit is net so skrik-
wekkend soos die DA en VF Plus wat in die ANC se on-
tugtige politieke bed inkruip.

ChatGPT lewer die volgende reaksie:

“Die dinamika van politieke vyande wat politieke vriende
in koalisie word;

“In die wêreld van politiek word alliansies en wedywering
dikwels as binêre teenoorgesteldes beskou: vriende werk
saam om gemeenskaplike doelwitte te bereik, terwyl vyan-
de bots oor uiteenlopende belange. Die realiteit van die poli-
tieke lewe is egter baie meer kompleks, aangesien voormalige
teëstanders dikwels vind dat hulle uit nood alliansies vorm.
Hierdie koalisies tussen destydse politieke vyande is nie
net fassinerend nie, maar ook noodsaaklik om die vloeibare
aard van politieke mag en regering te verstaan;

“Die aard van politieke alliansies;
“Politieke alliansies word dikwels gevorm op grond van

gedeelde ideologieë, gemeenskaplike doelwitte of weder-
sydse voordele. Wanneer die politieke landskap egter ver-
skuif, kan partye wat eens teenstrydig was dit dalk voordelig
of selfs nodig vind om saam te werk. Hierdie verskynsel kan
gedryf word deur verskeie faktore, insluitend verkiesings-
druk, die behoefte aan 'n stabiele regering, of die begeerte
om spesifieke wetgewende doelwitte te bereik wat on-
moontlik sou wees sonder samewerking.

In baie parlementêre stelsels is koalisieregerings 'n al-

gemene kenmerk. Hierdie koalisies is dikwels nodig wan-
neer geen enkele party 'n meerderheid het nie, wat partye
dwing om te onderhandel en vennootskappe te vorm om ef-
fektief te regeer. In sulke scenario's weeg politieke prag-
matisme dikwels swaarder as ideologiese suiwerheid, wat
lei tot die vorming van alliansies wat dalk in die verlede on-
denkbaar gelyk het.

“Historiese Voorbeelde

“Een van die bekendste voorbeelde van voormalige poli-
tieke vyande wat bondgenote geword het, is die vorming
van die oorlogskoalisieregering in die Verenigde Koninkryk
tydens die Tweede Wêreldoorlog. Winston Churchill, 'n kon-
serwatief, en Clement Attlee, 'n Arbeidersleier, het hul bedui-
dende verskille opsy gesit om 'n verenigde front teen die
As-moondhede te vorm. Ten spyte van hul ideologiese op-
posisie, het hulle erken dat die voortbestaan van die nasie
afhang van hul vermoë om saam te werk.

“Nog 'n voorbeeld word gevind in die politiek van post-
apartheid Suid-Afrika. Die African National Congress (ANC),
wat eens deur die apartheidsregering as 'n terroriste-organi-
sasie beskou is, het uiteindelik 'n politieke vennoot in die
regering van nasionale eenheid geword. Nelson Mandela en
F.W. de Klerk, wat baie verskillende kiesafdelings verteen-
woordig, het daarin geslaag om hul diepgesetelde vyandskap te
navigeer om 'n nuwe era van demokratiese regering in te lei.

“Die rol van politieke noodsaaklikheid

“Die dryfveer agter hierdie onverwagte alliansies is dikwels
politieke noodsaaklikheid. Wanneer hulle voor 'n gemeenskap-
like bedreiging of 'n geleentheid gekonfronteer word wat nie
alleen aangegryp kan word nie, kan politieke akteurs kies
om met hul voormalige vyande saam te werk. Dit is nie 'n
daad van verraad nie, maar eerder 'n pragmatiese besluit
wat daarop gemik is om 'n groter goed te bereik of politieke
oorlewing te verseker.

“Byvoorbeeld, in die nasleep van die algemene verkiesing
van 2015 in Israel, het Benjamin Netanyahu se Likud-party 'n
koalisie gevorm met verskeie kleiner partye, waarvan som-
mige bitter teenstanders was. Die behoefte om 'n meerder-
heid in die Knesset te verseker en 'n stabiele regering te vorm,
het swaarder geweeg as die vyandigheid wat hul vorige in-
teraksies gekenmerk het.

“Die uitdagings en voordele van sulke alliansies

“Die vorming van 'n koalisie met voormalige vyande is nie
sonder sy uitdagings nie. Vertroue is dikwels 'n tekort, en die
risiko van interne konflik is hoog. Die betrokke partye moet
'n delikate balans tussen samewerking en mededinging
handhaaf, wat dikwels kompromieë aangaan oor sleutel-
kwessies om die alliansie te handhaaf. Die sukses van sulke 
koalisies hang af van die vermoë van die leiers om hierdie
spanning te bestuur en 'n fokus te behou op die gedeelde 

(Vervolg op bladsy 17)

‘n Voormalige voorsitter van die HNP, mnr.
Kosie Erasmus, is na ‘n lang siekbed op 25 Au-
gustus in die ouderdom van 86 jaar oorlede.

Die leier van die HNP, mnr. Fritz van Graan, sê
Kosie Erasmus sal onthou word as ‘n man met
vaste beginsels, helder insig en uiterste rede-
nasievermoë. “Hy kon almal goed hanteer ty-
dens vergaderings en opponente en vennote
met mekaar versoen en vrede handhaaf. Hy was
‘n ware Afrikaner met Christelike beginsels.”

Die vorige leier van die HNP, mnr. Andries
Breytenbach, sê mnr. Erasmus was ‘n waar-
dige medestryder. “As voorsitter van ons party
het hy ‘n hoog gewaardeerde diens gelewer.
Nou het hy in ons ware vaderland aangekom.”

Die vorige hoofsekretaris van die HNP, wyle
mnr. Louis van der Schyff, het in sy boek: “HNP
Gedenk-album – ‘n Politieke voëlvlug oor vyftig
jaar”, (gepubliseer in 2019) reeds die volgende
oor mnr. Ersamus gepubliseer: 

“Kosie Erasmus: Voorsitter van die HNP: 
19 Mei 2001 tot 26 Maart 2011 

Gebore: 19 Januarie 1938

“Mnr. Jacobus Lodewicus Erasmus (Kosie) het mnr.
Willie Marais as voorsitter van die HNP opgevolg
wat ná ds. Jan Jooste se uittrede voorsitter van die
Party was tot by mnr. Jaap Marais se afsterwe in
2000 toe hy die leierskap moes oorneem.

“Kosie Erasmus woon in Vryheid in Noord-Natal.
Daardie deel in Natal waar die vlam van Afrikaner-
nasionalisme brand sedert die Voortrekkers dit
mak gemaak het en die Republiek van Vryheid la-
ter gestig het.

“Daardie gees van nasionalisme is na die stigting
van die HNP deur Kosie Erasmus voortgedra. Hy
doen dit steeds. Kosie en sy vrou Marie is in Vry-
heid sinoniem met die HNP. As boer van die plaas
Schoonspruit het hy sedert die HNP se stigting sy
volle gewig by dié party ingegooi. Kosie is tans op
‘n kleinhoewe buite Vryheid woonagtig nadat sy
plaas in 1998 deur die staat opgeëis is. Hy werk
steeds onverpoosd vir die Afrikanervolk en die HNP
ongeag sy vordering in jare. 

“Kosie Erasmus het op Amsterdam en Ficksburg
skoolgegaan. In 1954 is hy terug plaas toe waar
hy vooruitstrewend met ‘n Drakensbergerstoet ge-
boer het. Tussen die harde werk van die boerdery
het hy tyd gemaak om aandag te gee aan die poli-
tiek en kultuurbedrywighede. Kosie was vir jare be-

trokke by Vryheid se kultuurraad en die Bloedrivier
Geloftefeeskomitee. Hy is lidmaat van die AP Kerk
waarvan hy stigterslid was en 27 jaar as ouderling
gedien het. 

“Mnr. Erasmus het reeds in die Nasionale Party
meer as sy deel gedoen as voorsitter van ‘n NP-tak
en lid van die distriksraad. Met die stigting van die
HNP was dit ‘n maklike keuse om by die HNP in te
val en leiding in die plaaslike organisasie te neem.
“Kosie Erasmus was in verskeie verkiesings kan-
didaat vir die HNP in Vryheid: in 1981, 1987 en 1989.
Hy was vir jare voorsitter van die HNP se afdelings-
bestuur en toe die HNP-takke afgeskaf en stryd-
rade gestig het, het hy die voorsitter van Glück-
stadt se strydraad geword. As lid van die HNP se
hoof- en dagbestuur en voorsitter van die HNP was
hy natuurlik baie nou gemoeid by al die strydrade
in Noord-Natal: Vryheid, Utrecht, Dundee, New-
castle en Richardsbaai.

“Onder mnr. Erasmus se leiding is jaarliks op
Vryheid ‘n HNP-stryddag gehou. By dié geleent-
heid was daar ‘n groot vleismark. Daar is in al die
behoeftes van vleis voorsien: bees, skaap, vark en
wild. Plakkate is lank voor die tyd opgesit om die
stryddag te adverteer.

“Kosie is op 11 Februarie 1961 op Vryheid met 
Marie Labuschagne getroud. Hulle het vier kinders,
twee seuns (Pieter en Coenie) en twee dogters
(Carien en Cornelia), 11 kleinkinders en vier agter-
kleinkinders.

(Vervolg op bladsy 5)

Oud-voorsitter Kosie Erasmus oorlede

Majubadag 2024. 

Moeg vir die stad en sy gejaag?
Breek weg vir ’n naweek, middeweek of vakansie by

Voorbegin Bosveldverblyf
Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld in
ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone). (Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

Woord en wêreld
Wanneer is ‘n dief nie meer ‘n dief nie?

Deur Dr. Gideon Grobler

Skrifgedeelte: Ef. 4:28 Laat die een wat steel, nie
meer steel nie; maar laat hom liewer arbei deur
met sy hande te werk wat goed is, sodat hy iets
kan hê om mee te deel aan die een wat gebrek het.

Oordenking:

Op die vraag: Wanneer is ‘n dief nie meer ‘n dief nie?,
kry ons gewoonlik die logiese antwoord: “wanneer
hy nie meer steel nie”! Dit is egter nie wat die Woord
sê nie! In ons teksvers, kom presies dit aan die woord.
Ons logiese antwoord is reg, tot in die middel van die
sin: “Laat die een wat steel, nie meer steel nie…”
Die Woord stop egter nie soos ons logiese antwoord
dáár nie.

In die vorige oordenking, toe dit oor ons vlugplan ge-
gaan het (die oordenking is nie ontvang nie en sal in
‘n volgende uitgawe geplaas word – red.), het ek
aangedui dat ons hiérdie keer die waarhede, soos
verwoord in hoofstukke vier tot ses, van nader sal
bestudeer. Ons het toe gesien dat ons vlugplan be-
gin by totale verlorenheid en dat dit by ewige salig-
heid moet eindig. Ons het gesien dat God sy uitver-
korenes, ‘n “hartoperasie gee” (wedergeboorte). Slegs
daardeur kan ons op die vlugplan vertrek. Daar-
sonder kan ons ons beste gee, maar sal nooit enig-
iets goed voor God kan doen nie. Die wyse Predi-
ker stel dit só in 7:20: want daar is geen regverdige

mens op die aarde wat goed doen sonder om te
sondig nie. Wanneer God sy uitverkore kinders tot
geloof bring en deur die werk van die Heilige Gees
tot wedergeboorte, kry ek ‘n geheel nuwe lewe, ‘n
nuwe bestaansposisie! Paulus skryf byvoorbeeld
aan die Korintiërs wat heidene was en nou ge-
lowig:  aan die gemeente van God wat in Korinthe
is, aan die geheiligdes in Christus Jesus, die ge-
roepe heiliges, saam met almal wat die Naam van
onse Here Jesus Christus in elke plek aanroep,
hulle sowel as onse Here. Wanneer ek In Christus
is, sien die Vader nie vir mý met mý werke nie,
maar Christus deur wie my ellendige werke, waar-
van die beste steeds met sonde be-vlek is, maar
deur Christus geheilig. Daardeur sê Hy dat Hy ‘n
behae daarin het.

As ons nou teruggaan na die dief, dan sien ons dat
hy eers ophou om ‘n dief te wees, wanneer hy die
téénoorgestelde begin doen. Waar hy eers vat wat
nie syne is nie, moet hy nou, sy eie uitdeel aan wie
nie het nie!

Wanneer ons praat van verander in ons lewens, is
dít die beginsel!  Paulus beskryf dit dat die sonde
ontklee moet word (2Kor. 5:4). In die vorige vers
skryf hy dat ons, wanneer ons ontklee het, ons
sonde bely het en ons daarvan bekeer het, nie

Perfek vir ’n blaaskans op pad na Namibië of Namakwaland. Ons bied billike 
selfsorg-akkommodasie vir enkelinge tot gesinne van 6. Alle kamers is toegerus

met lugverkoeling, DStv, ’n klein kombuisie met yskas, mikrogolf en ketel. 
Eetgerei, linne en handdoeke word voorsien.

Normale prys: R400 vir 2 persone - spesiale afslag vir lesers van Die Afrikaner.

082 338 0934 / admin@werdakamers.co.za

naak moet rondloop nie, maar ons moet beklee met
Christus, met werke tot sy eer.

As ons die bogenoemde skematies voorstel lyk dit
min of meer soos volg:

Sonde Naak/niks Goeie werke

Die dief ontklee sy sonde deur dit te bely en op te hou
daarmee, dit kan hom in die middel van die lyn bring.
Hy het nog niks goed gedoen nie! Eers wanneer hy
goeie werke doen deur sy eie uit te deel, bring dit hom
aan die regterkant van die lyn. In ons beeldspraak van
die vorige oordenking: op die koers van die vlugplan!

Die ou Kerkvaders beskryf hierdie selfde proses
(net met ander woorde) soos volg in Sondag 33 van
die Heidelbergse Kategismus, vraag en antwoord 88:

Vraag: Uit hoeveel dele bestaan die ware bekering
van die mens? 

Antwoord: Uit twee dele: die afsterwing van die ou
mens en die opstanding van die nuwe mens 1 Skrif-
fundering Romeine 6:1-2; Romeine 6:4-6; 1 Korin-
tiërs 5:7; 2 Korintiërs 7:10; Efesiërs 4:22-24; Ko-
lossense 3:5-6; Kolossense 3:8-10

As daar ‘n enkele saak uitgelig moet word wat ons
as gelowiges kragteloos laat in hierdie wêreld, dan
is dit omdat ons die opdrag van Christus net half-

pad uitvoer. Ons stop in die middel van die lyn!
Ons leer ons kinders ook só: “’n Kind van die Here
doen nie dit nie… ‘n Kind van die here doen nie dat
nie! Ons leer hulle dat om in die middel te stop, ge-
noegsaam is. In Plaas daarvan dat ons hulle leer:
‘n Kind van die Here hou hom/haar besig met dit of
dat,… wat dan die teenoorgestelde is.

Christus leer dieselfde beginsel in Matt. 12. Hy sê:
Dan gaan hy en neem sewe ander geeste slegter as
hy self met hom saam, en hulle kom in en woon daar;
en die laaste van daardie mens word erger as die
eerste. Só sal dit ook wees met hierdie bose geslag.
(12:45)

Dit is die Bybelse voorskrif tot verandering, “die
koers van ons vlug!”, lê in hierdie kragtige beginsel!
Daar is egter ‘n strenge voorwaarde tot die doen
van Goeie Werke. Ek doen dit altyd omdat ek
daardeur dankie sê vir die genade wat ek ontvang
het in Christus. Nooit omdat ek ‘n mens ter wille wil
wees nie. Ek doen dit nie sodat ek iets daarmee
kan bereik nie, maar omdat Christus alles wat ek
moes bereik, rééds deur Sy Seun, namens my, in
my plek, vír my bereik het, daarom my dankie!

Gebed: Ons Vader wat in die hemel is, laat U
Naam tog deur ons geheilig word, laat U wil
geskied, soos in die hemel, só ook op aarde! 

AMEN

>

Oom Kosie
(Van bladsy 3)

“Hierdie vriendelike en saggeaarde man laat hom
nie intimideer as dit kom by besluitneming nie. Dit
was elke lid van die HNP se ervaring tydens ‘n ver-
gadering van die HNP se hoofbestuur in die Lyttel-
ton stadsaal toe ‘n groep hoofbestuurslede die
HNP wou kaap tydens ‘n verskil of dr. Dan Roodt
in Die Afrikaner mag skryf of nie. Die spanning ty-
dens die vergadering was hoog. Dit was duidelik
dat daar nie vrede gemaak kon word nie. Skielik
het die voorsitter (Kosie Erasmus) besluit dat tot
stemming oorgegaan moes word. Meeste van ons
het dié besluit bevraagteken. As voorsitter het hy
sy voet neergesit en onverbiddelik by sy standpunt
gestaan. Geen verdere bespreking en rusie is toe-
gelaat nie. Kosie Erasmus se oordeel was reg. ‘n
Groep ontevrede lede het weggebreek, maar die
HNP het sy selfrespek behou. Die voorsitter se op-
trede is deur sy getroue ondersteuners met groot
respek waardeer.
“Dit is op die gebied van die HNP se finansies waar
Kosie Erasmus sy ware krag getoon het. Ek hoor
hom nog as ons praat oor hoeveel fondse die Party
dringend nodig het: “Ag ou Louis, dan moet ek maar
ry en ‘n paar manne gaan besoek. Ek sal maar by

Jan (Foley) en oom Potgieter begin”. En telkens het
die bedrag wat oorbetaal is, die verwagting oortref.

“Vandag gaan dit moeiliker om die geldjies (Kosie
se woord) bymekaar te maak. Maar Kosie Eras-
mus is steeds in die politieke stryd en sodoende
hou hy sy party staande.

“Tydens die HNP-kongres op 27 Oktober 2018 is
Kosie Erasmus as lewenslange ere-lid van die
HNP gekies.”

Mnr. Erasmus se vrou het hom reeds enkele jaar
gelede ontval.
Ten spyte van sy siekte het Oom Kosie tog nog
vanjaar se Majuba-fees bygewoon en die HNP se
stalletjie daar besoek (sien foto).

Die wêreld is deurmekaar. Nie net effens nie, maar
dit is in 'n verskriklike toestand.

In die VSA is daar gepoog om 'n presidentskan-
didaat, Donald Trump, te vermoor. Die linkses
soek nie iemand wat net effens regs van hulle is in
die Withuis nie. Trump kan ook nie deurgaan as
regs in ons siening nie, maar is regs van die Demo-
krate. Die Demokrate wil die giggelende Kamala
Harris as president hê. Sy is so ver links dat sy byna
'n kommunistiese regering sal saamstel.

In Brittanje is daar opstande deur Blankes teen
die geweldige invloei van Moslems. Die Moslems
hou weer opstande teen die Blanke-opstande. So
is daar 'n moskee afgebrand en is daar beelde in
Christenkerke vernietig. Baie kommentators reken
dat daar 'n burgeroorlog in Brittanje kan uitbreek as
daar nie drasties stappe gedoen word om geweld te
keer nie. Die nuwe eerste minister het tronke pro-
beer leeg maak deur duisende gevangenes vry te
laat sodat daar plek is vir "gewelddadige" Blanke
betogers. Die feit is dat die Moslems met hand-
skoene hanteer word, maar Blankes word summier
as “verregs” beskou en word in hegtenis geneem
as hulle aan optogte deelneem. Ook word sosiale

media nou gemonitor om enige iets wat volgens die
regering na moontlike haatspraak lyk, die skrywer
en verspreiders daarvan, in hegtenis te neem.

In Ierland kom die bevolking in opstand teen
Moslem-besetters. In Frankryk gaan dit nog erger.
Die Moslem plak net waar hulle wil en eis hulp van-
af die regering. Van Frankryk gepraat, die Olimpiese
Spele is daar gehou met veral die opening seremo-
nie wat Godslasterlik was. Die aanval op die Chris-
tendom raak oral net erger. Net president Orban van
Hongarye het verklaar dat sy land 'n Christelike
land is en dat hy daarom nie Moslems in sy land
sal toelaat nie.

In die oostelike dele van die Middellandse See is
Israel in oorlog betrokke teen verskeie Asiese lande.
Met die VSA as hulp, wil hulle 'n oorlog met Iran
begin om olie daarna goedkoop te kry. Die aanval
op Iran word tans nie opgevolg nie aangesien Iran
verskeie hulp van onder andere Turkye, Rusland,
Noord-Korea en ander state ontvang. As die oorlog
wel uitbreek, is die moontlikheid van die gebruik van
kernwapens nie uitgesluit nie.

Hier in Suid-Afrika is die politiek steeds deurme-
kaar. Terwyl daar 'n koalisie op papier is en selfs
ministers aan ander partye toegeken is, het Cyril
Ramaphosa sy kabinet vergroot om altyd die besluite
van die kabinet na sy sin goedgekeur te kry. In-
tussen verbreek die VF++ hul koalisie in dorpe
soos Hermanus en ander met die DA en sluit koali-
sies met die ANC, 'n terroriste bende. Ek wonder
wat sê die kiesers wat wel nog vir die VF++ gestem
het, van die verwikkeling? Die vyand van weleer is
nou bondgenoot.

Verder het die EFF se onderleier bedank uit die EFF
en by Zuma se MKP aangesluit. Julius Malema is
in skok en verwag dat nog van sy volgelinge by die
MKP sal aansluit. Intussen wag ons om hom in die
hof te sien in verband met die plundering van die
VBS bank.

Vanaf die lessenaar van die Hoofsekretaris

Mnr. Hermanus van der Schyff



Die Afrikaner 30 Augustus 2024 7

Debietorderopdrag

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

Poskode: __________

ID Nr: ___________________________ Datum: _______________

AAN: Die Afrikaner, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 

admin@hnp.org.za Tel. 079 752 4898

sedert 1970



8    Die Afrikaner 30 Augustus 2024

Kamala Harris se 
verstommende media transformasie

Hoe verkoop jy 'n presidentskandidaat met die
charisma van 'n houtblok wat funksioneel die pos-
bekleër is? Jy lieg. Baie.

Kamala Harris is 'n verleentheid vir Amerika.
Nadat sy in die vorige rondte 'n afgeronde presi-
densiële veldtog gevoer het waarin sy nie daarin
geslaag het om 'n enkele voorverkiesing te wen
nie, is die Amerikaanse senator van Kalifornië op
die Biden-kaartjie geplaas om aan die demogra-
fiese vereistes van progressiewe ideologie te vol-
doen. Harris was bedoel om die erfgenaam te wees
aan wie 'n bejaarde Joe Biden die fakkel sou oor-
gee. Toe sy eers in die amp was, het dit egter dui-
delik geword hoekom sy as presidentskandidaat
misluk het. Die vise-president is vinnig op die agter-
grond geskuif en het 'n nagedagte geword totdat
'n rampspoedige debatoptrede deur Biden dit dui-
delik gemaak het dat die pers nie meer sy seniele
boegbeeld kon beskerm nie.

Die ver-linkse media het Harris nou weer as 'n
charismatiese sosialemedia-ikoon bekendgestel,
en die bisarre ding is dat baie konserwatiewes blyk-
baar vir die propagandablits geval het.

Die Harris-transformasie is geheel en al kuns-
matig en die fasade sal binnekort kraak.

Tydens die 2020-verkiesing, terwyl die media
met die bestuurstaat saamgewerk het om die voor-
koms van 'n wêreldbeëindigende plaag te vervaar-
dig, is Joe Biden aangebied as 'n onaanstootlike
plekhouer wat 'n terugkeer na 'normaliteit' sou inlui. 

Donald Trump het bewys dat hy in staat was om
buitelandse konflikte te vermy, die vloei van onwet-
tige immigrasie te verminder en toesig te hou oor 'n
suksesvolle ekonomie, maar die media se obsessie

met die Russiese samesweringsteorie het elke
oomblik soos 'n geveg laat voel. Die opeenvolgen-
de veldslae van die pandemie en Black Lives Mat-
ter-onluste het die linkse momentum en verkie-
singsonreëlmatighede gegee wat nodig was om
Trump te ontsetel, maar hulle het 'n flou alternatief
nodig gehad waarheen die geterroriseerde kiesers
hulle veilig kon wend.

Selfs linkse mediakommentators het erken dat
alhoewel die ou, dobberende Joe onaanstootlik ge-
noeg was om die werk gedoen te kry, hy te manlik
en te wit was om die toekoms van die Demokra-
tiese Party te verteenwoordig. Harris was nie won-
derlik in die veldtog nie, maar sy was 'n kleur-
lingvrou van Jamaikaanse en Indiese afkoms wat
net soveel van 'n leë dop soos Biden was. 

Biden het homself as 'n oorgangspresident be-
skryf, en dit was duidelik dat die plan was om na
een termyn vir Harris die sleutels van die koninkryk
te gee. Maar elke keer as Harris gepraat het, het
dit duidelik geword dat sy 'n onaangename per-
soon was wat dikwels gesukkel het om selfs ge-
ringe geleenthede by te woon sonder om 'n ver-
leentheid te skep. Die Demokrate het besef dat dit
'n fout was om haar te steun, en het toe weer op
Biden gefokus.

Nadat Biden dit duidelik gemaak het dat hy van
plan was om vir 'n tweede termyn te staan, het die
dreuning van misnoeë deur die media versprei.
Joernaliste wat aanvanklik skaamteloos 'n man in
ooglopende verstandelike agteruitgang se lof be-
sing het, het kommer uitgespreek oor die einste kwale
wat hulle voorheen ten alle koste verdoesel het.
Terwyl sommige sektore van die pers voortgegaan
het om Biden se kognitiewe vermoëns te verdedig,
het sy ineenstorting in sy eerste en enigste debat
met Trump dit duidelik gemaak dat selfs die mees
bevooroordeelde mediadekking onvoldoende sou
wees om hom oor die wenstreep te stoot.

Harris het 'n rampspoedige kandidaat gebly, en
daarom het sommige partyleiers, soos Barack Oba-
ma, 'n oop voorverkiesing gevra. Die einste identi-
teitspolitiek wat die linkses aanbid, het egter ook
hul hande vasgebind. Die linkses kon dit eenvou-
dig nie regverdig nie om 'n swart vrou oor die hoof
te sien om sodoende iemand soos Gavin Newsom
op die stembrief te plaas terwyl hulle die land ge-
breinspoel het oor die belangrikheid van diversiteit,

gelykheid en insluiting. Die Demokrate het dus die
stang gebyt en 'n genomineerde gekroon wat nog
nooit 'n enkele stem in die voorverkiesing gekry het
nie.

Die media het in 2020 'n strategie gefasiliteer
waarin Joe Biden in wese sy veldtog vanaf sy kel-
der kon voer om sy tekortkominge weg te steek. ’n
Soortgelyke wedstrydplan blyk in plek te wees vir
Harris in 2024. Omdat Harris vir die grootste deel
van Biden se termyn na die agtergrond gedegra-
deer is, het sy uit die oog geraak, wat joernaliste
toegelaat het om haar openbare persona te her-
skryf sodra sy vasbeslote was om die opvolger te
wees.

Wat beleid betref, is Harris 'n leë dop. Soos Biden,
is die vise-president meestal 'n gevolmagtigde vir
die heersende elite-mening, met geen werklike
voorregte van haar eie nie. Dit is presies die soort
kandidaat wat die bestuurselite verkies - 'n mario-
net wat hulle voor die publiek kan paradeer, maar
wat waarskynlik nie die groter plan met haar eie
ambisies sal ontwrig nie. Die werklike veldtog was
nooit Trump teen Biden nie, net soos dit nie Trump
teen Harris sal wees nie. Die werklike veldtog sal
altyd Trump teenoor die regime wees. Dit is hoe-
kom 'n verskuiwing in momentum blykbaar plaas-
gevind het sodra Harris die de facto-genomineerde
geword het. Die anti-Trump-energie van die hele
verlinkse mediakompleks is skielik oorgedra na sy
nuwe, meer diverse avatar.

Steeds dieselfde 
“verskriklike kandidaat”

In enige normale bestel sal die oorlewing van 'n
sluipmoordpoging met 'n ikoniese vertoon van
moed 'n paar gunstige mediasiklusse verseker. In
die Verenigde State het die bevooroordeelde me-
dia egter probeer om Donald Trump se ongeloof-
like oomblik te weerhou terwyl hulle Kamala Harris
as 'n sosiale media-sensasie verkoop het.

Harris bly dom, onaanvaarbaar en onbekwaam.
Gevolglik was haar veldtog se strategie om haar
verborge te hou sover moontlik, en haar slegs in
die mees beheerde omgewings bloot te stel wan-
neer absoluut nodig. Daar is baie opgevoerde video-
opnames en gratis konserte gesien wat voorge-
doen is as politieke saamtrekke, maar min tot geen
vrae van die pers is toegelaat nie.

Hoofstroomjoernaliste het feitlik hul lewens be-
lowe om Harris verkies te kry. Maar selfs met daar-
die ongelooflike vooroordeel, word ongeskeduleerde
openbare blootstelling steeds as te gevaarlik be-
skou.

Wanneer Harris wel praat, lyk dit of sy van plan is
om teen haar eie rekord te hardloop. Die media het
ongemaklik gepoog om te lieg oor die feit dat die
enigste ware stuk administrasiebeleid waaroor
Harris gesag gegee is, die suidelike grens was. In
2021, nadat Lester Holt van NBC daarop gewys
het dat Harris nog nooit die grens besoek het waar-
oor sy in beheer was nie, het sy beroemd geant-
woord: “En ek was nog nie in Europa nie. En ek be-
doel, ek verstaan nie... die punt wat jy maak nie. Ek
verontagsaam nie die belangrikheid van die grens
nie.”

Kamala Harris se linkse propaganda-instrumente,
soos om as 'n "brak" bestempel te word om stem-
me in die presidensiële verkiesing van 2024 te kry,
kan dalk goed in die peilings weerspieël word - maar
dit werk dalk nie so goed soos vertel word nie.

Harris vry na die die swart stem

'n Onlangse New York Times/Siena-peiling wys dit
dat Kamala Harris vyf punte onder swart kiesers
aan Trump verloor het.

Dit is bevestig in 'n onlangse MSNBC-opname.
"Hoeveel van julle ken 'n swartman wat aan julle

gesê het dat hulle daartoe verbind is om vir Donald
Trump te stem?" het 'n MSNBC-verslaggewer aan
'n paneel swart, manlike kiesers gevra.

Al vier die mans op die paneel het hul hande
opgesteek.

“Vir die broers wat dit vir jou gesê het: Het die

opkoms van Kamala Harris dit vir daardie broers
verander?” het hy gevra waarop al vier mans hul
koppe geskud en nee gesê het.

Alhoewel Harris dalk nie so goed onder swart
kiesers vaar as wat sy beplan het nie, keer dit haar
nie om uiters hard te probeer om hulle terug te kry
nie - wat sy duidelik gemaak het toe sy 'n saamtrek
in Atlanta, Georgia, gehou het, waar Megan Thee
Stallion op die verhoog gedraai het. Kamala het
daarna gepraat, en mense het opgestaan en geloop.

Harris lugtig vir debat met Trump

"Trump moet ophou skuil agter die dempknoppie."
Kamala Harris se presidensiële veldtog bestuur-

ders in 2024 eis 'n verandering aan die komende
ABC News-debat met oud-president Donald Trump,
en steun op die feit dat hulle nie betrokke was by
die oorspronklike onderhandelinge toe Joe Biden
nog die genomineerde was nie.

Die Harris-kamp eis dat mikrofone nie gedemp word
wanneer die ander kandidaat praat nie, iets waar-
toe Trump met Biden ooreengekom het vir twee
debatte.

"Ons het vir ABC en ander netwerke wat 'n
moontlike Oktober-debat wil aanbied, gesê dat ons
glo dat beide kandidate se mikrofoon regdeur die
hele uitsending regstreeks moet wees," het Brian
Fallon, Harris se senior kommunikasie-adviseur,
aan Politico Playbook gesê. “Ons vermoed dat Trump
se span nie eens hul baas oor hierdie dispuut ver-
tel het nie, want dit sal ‘n verleentheid wees om te
erken dat hulle nie dink hy kan homself teen vise-
president Harris hanteer sonder die voordeel van
'n dempknoppie nie.”

“Genoeg met die speletjies. Ons het die ABC-
debat onder presies dieselfde terme as die CNN-
debat aanvaar. Die Harris-kamp het, nadat hulle
reeds tot die CNN-reëls ingestem het, gevra vir 'n
sittende debat, met aantekeninge, en openings-
verklarings. Ons het gesê geen veranderinge aan
die ooreengekome reëls nie,” het Jason Miller, se-
nior adviseur van Trump, aan Playbook gesê.

Beide die Harris-kamp en Politico het aangevoer
dat die reëls vir die debat van 10 September oor-

eengekom is met die Biden-kamp, nie die Harris-
kamp nie. Sy het gesê dat die "debat oor debatte
verby is." Dié verklaring is gemaak nadat Trump
gesê het daar moet drie debatte met Harris wees
pleks van twee omdat sy die nuwe genomineerde
is. Harris het dit duidelik gemaak dat sy net aan
twee debatte sal deelneem.

Toe Trump oor die mikrofoonkwessie gevra is,
het hy gesê: "Ons het tot dieselfde reëls ingestem.
Die ooreenkoms was dat dit die dieselfde is as die
vorige keer. In daardie geval was dit gedemp, ek het
nie daarvan gehou die vorige keer nie, maar dit het
goed uitgewerk.”

Die Harris-kamp het dié kwessie geopper sodat
sy kan probeer om uit die debat te kom, het Trump
teruggekap. "Sy is nie 'n goeie debatteerder nie.
Sy is nie 'n slim mens nie," het hy gesê.

“Wens ek was swart”

“Ek is Joods en Iers. Ek wens ek was swart. Elke
wit Joodse ou, wens hy was swart,”

Dit was die woorde van Ben Stiller, ‘n Hollywood-
se komediant, toe hy ter ondersteuning van Ka-
mala Harris gepraat het op een van haar stemwer-
wingsbyeenkomste.

Die rykes en beroemdes hou daarvan om mid-
delklas-Amerikaners te vertel hoe om te lewe en
vir wie hulle moet stem, en ongelukkig is die eens
snaakse ou Ben Stiller nie anders nie.

"Ek wil net 'n ordentlike persoon in die Withuis hê,
jy weet, 'n persoon wat meer omgee vir demo-
krasie as hulself, wat nie lieg nie, wat nie woede
aanwakker nie, iemand wat vir mense omgee, en
dit is wat Kamala Harris is,” het hy gesê.

Stiller het probeer om haar beleid te verkondig
deur te sê dat Harris "'n einde wil maak aan wapen-
geweld in hierdie land" en "die feit dat sy gaan veg
vir 'n vrou se reg om te kies."

Walz besing deugde van kommunisme

Goewerneur Tim Walz, Demokratiese visepresi-
dentskandidaat, het eenkeer hoërskoolleerlinge oor
die beweerde deugde van kommunisme geleer na-
dat hy buitengewoon gunstige behandeling ontvang

het tydens sy tyd in Sjina.
In November 1991 het Walz in Alliance, Nebras-

ka, gewoon en sosiale studies by die plaaslike hoër-
skool onderrig. As deel van sy kurrikulum het Walz
studente oor die lewe in Sjina geleer, en verkondig
dat Sjina se kommunistiese politieke stelsel een
van inherente regverdigheid is.

“Dit beteken dat almal dieselfde is en almal deel,”
het Walz destyds volgens geargiveerde knipsels
van die Alliance Times-Herald gesê.

"Die dokter en die konstruksiewerker kry dieselfde.
Die Sjinese regering en die plek waarvoor hulle werk,
verskaf behuising en 14kg rys per maand. Hulle kry
dus kos én behuising."
Dit blyk dat Walz meegevoer geraak het met Sjina

en die stelsel wat deur die Sjinese Kommunistiese
Party geïmplementeer is tydens sy byna 30 reise
na die land, wat in 1989 begin het, net 'n paar
maande na die verskriklike slagting van univer-
siteitstudente en pro-demokrasie-aktiviste wat op
Tiananmen-plein betoog het.

Walz was toe 25 jaar oud en 'n lid van die Min-
nesota Army National Guard. Hy het na Sjina gegaan
om Engels te onderrig, en volgens die Washington
Free Beacon het hy omstreeks daardie tyd in 'n
brief geskryf dat hy "soos 'n koning behandel word."

Inderdaad, hy was.
As onderwyser het Walz dubbel die salaris van

sy inheemse Sjinese kollegas ontvang. Hy het ook
die enigste lugversorgde koshuis op kampus gekry
wat goed toegerus was, kompleet met 'n kleur-TV!
By spesiale geleenthede, soos sy verjaardag of
Kersfees, het die Sjinese vir hom 'n partytjie ge-
hou. Walz en sy vrou, Gwen, het selfs op die vyfde
herdenking van die Tiananmen-plein-slagting ge-
trou sodat Walz "'n datum kon hê wat hy altyd sal
onthou," het sy gesê.

"Maak nie saak hoe lank ek leef nie, ek sal nooit
weer so goed behandel word nie," het hy aan die
Alliance Times-Herald gesê nadat hy na die VSA
teruggekeer het. "Hulle het vir my meer geskenke
gegee as wat ek huis toe kon bring. Dit was 'n uit-
stekende ervaring. "

Hierdie "uitstekende ervaring" blyk te wees wat
Rep. James Comer, voorsitter van die Huiskomi-
tee oor Toesig en Verantwoordbaarheid, die CCP
se "strategie van elite-vanging" genoem het.

In 'n brief aan FBI-direkteur, Christopher Wray,
het Comer hierdie strategie gedefinieer as pogings
"om invloedryke figure in elite politieke, kulturele en
akademiese kringe te koöpteer om die Verenigde
State te beïnvloed tot voordeel van die kommunis-
tiese regime en die nadeel van Amerikaners.
Comer noem dit 'n vorm van "politieke en sielkun-
dige oorlogvoering".

Sommige Demokrate het egter Walz se uitge-

breide Sjinese ervaring as 'n politieke voordeel in
die 2024-verkiesing voorgehou. Skynbaar praat hy
ook goed Mandaryns.

Steeds geen regerings in België

Na die parlementsverkiesings in België vroeër van-
jaar, is daar steeds geen regerings gevorm nie. Die
onderhandelinge vir ‘n federale regering het mis-
luk, en Bart de Wever wat deur die Belgiese koning
aangestel was om ‘n federale regering te onder-
handel, het sy bedanking ingedien, en ‘n nuwe for-
mateur is aangestel.

Ook in Vlaandere is nog geen nuwe regering ge-
vorm nie, en word die tweede grootste party, Vlaams
Belang, steeds uitgesluit uit enige gesprekke vir ‘n
regeringsvorming, en daarmee word die dekade-
lange sogenaamde “cordon sanitaire” steeds in
stand gehou, selfs deur die semi-nasionalistiese
N-Va, wat eintlik die beste geposisioneer is om
saam met Vlaams Belang te regeer.

Intussen is die linkse media op hulle agtervoete na-
dat sekere dokumente uitgelek het oor die same-
stelling van ‘n federale regering.

Volgens ‘n uitgelekte memorandum van oud-forma-
teur Bart De Wever, is dit duidelik dat die onderhan-
delaars van die sogenaamde Arizona-partye (CD&V,
Vooruit, die N-VA, die MR en Les Engagés) die ont-
vangs van asielsoekers in België drasties wou ver-
minder. Volgens die betrokkenes het die beplande
besparing van 469 miljoen euro teen 2029 neer-
gekom op die sluiting van nie minder nie as twee
uit drie bestaande asiel opvangsentra.

Tans is daar ‘n rekordgetal van sowat 38 000 asiel-
soekers wat skuiling in België soek. Nog 3 900 enkel-
lopende mans word nie geakkommodeer nie en is
op 'n waglys. Hulle dwaal op straat rond of kry tyde-
like skuiling in skuilings vir haweloses in Brussel. 

De Wever se planne dui daarop dat die Arizona-
partye se onderhandelaars verder wou gaan. Die
aantal skuilingplekke moes teen 2029 tot 11 000
verminder word.

Ook onder ‘n nuwe formateur sal dieselfde partye

weer hewige gesprekke oor immigrasie voer.  Die
linkses beskou die voorstelle as “onsin". 'n Soge-
naamde migrasiekenner reken: “Jy kan nie die aan-
tal skuilings verminder sonder om iets aan die in-
en uitvloei te doen nie. Boonop kos ’n beter terug-
keerbeleid en vinniger prosedures ook geld.” Dus:
hulle wil nie die probleem aanspreek nie en eerder
die onhoudbare status quo handhaaf.

In totaal wou die partye 1,5 miljard euro op im-
migrasie bespaar gedurende die komende regerings-
tydperk. Linkse organisasies is woedend. "Dit is 'n
doelbewuste strategie van agteruitgang," sê Michel
Peremans, direkteur van Doctors of the World.  Meer
mense loop gevaar om op straat te beland en so-
doende die beeld van “onhanteerbare migrasie-
strome” te versterk, meen hy. “Dit is geen groot
verrassing dat De Wever in die hande van die eks-
treem-regses speel nie. Maar die feit dat Vooruit,
CD&V en Les Engagés ook vir hierdie agteruitgang
kies, is hartseer.”

Els Hertogen van ‘n ander linkse groepering noem
dit “'n vuishou in die maag. Jy moet die mense wat
hier is akkommodeer.”

Veral die Vlaamse kiesers het téén die onwettige
immigrasie gestem, maar daar word nou druk uit-
geoefen deur die linkse groepe om die kieser se
wil nie uit te voer nie.

IJzerwake weer gevier

By die jaarlikse Vlaamse herdenking, die IJzerwake,
het die afgelope verkiesing en die pad vorentoe
ook ter sprake gekom.

Etlike duisende Vlaminge het weer die 23ste
buitelug herdenking bygewoon, waar die “drie nasio-
nale vlae” vertoon word en die “drie nasionale lie-
dere” uit volle bors gesing word, sonder dat die aan-
wesiges dit van ‘n program hoef af te lees, want
hulle ken dit. 

Die drie vlae wat prominent vertoon word, is die
Vlaamse Leeuw, die Nederlandse Driekleur, en die
Suid-Afrikaanse Republiekvlag van 1961. Die na-

sionale liedere is “Die Vlaamsche Leeuw”, die Neder-
landse “Wilhelmus” en die Afrikaanse “Die Stem
van Suid-Afrika”.

Voorsitter Wim De Wit het in sy toespraak ge-
waarsku dat “die komende regering met N-VA aan
die stuur in ’n gemeenskapstilstand sal beland”.
Die begroting sal onmiddellik aangepak word, maar
die beloofde gemeenskapsommeswaai sal na 'n
werkgroep verwys word, sê hy.

"Omdat ons daardie Belgiese werkgroepe, stud-
iesentrums of wat hulle ook al genoem word ken:
dit is voorwendsels om die warm kwessies na die
Griekse kalender te verwys. Niks dui daarop dat dit
hierdie keer anders is nie," het De Wit gesê.

Michael Discart, voorsitter van die Vlaamse Volks-
beweging, het ook in sy gastoespraak teruggekyk
op die afgelope verkiesings en opgemerk dat "die
verkiesingsuitslag beteken dat ons Vlaamse politici
nie in staat was om beleid te implementeer nie."

Discart het daarop gewys dat Vlaandere op  9 Junie
"'n sterk sein na Brussel gestuur het deur die kaart
van ons land in pragtige swart en geel in te kleur."
"Nog nooit tevore het die Vlaamse volkspartye
saam so 'n hoë stemtal behaal nie." Daarom eis hy
dat die volkspartye almal hul verantwoordelikheid
neem om “die verkiesingsuitslae in harde werklik-
heid te vertaal: meer Vlaamse outonomie met die
onafhanklikheid van Vlaandere as einddoel”.

Vlaamse nasionaliste sê dat die Belgiese een-
heidstaat nie werk nie en daarom ten minste in 'n
konfederasie omskep moet word. “België Barst”, is
daarom ‘n gewilde slagspreuk by Vlaams-nasiona-
liste.

Terrorisme neem toe in Duitsland

‘n Dodelike aanval in Duits Solingen het die bespre-
king oor mesgeweld en terreur verskerp.

Vir die tweede keer in 'n relatiewe kort tyd het 'n
terroris Duitsland met noodlottige gevolge aange-
val. Drie mense is in 'n terreuraanval in Solingen,
naby Düsseldorf, dood. Vier mense is ernstig ge-
wond.
Die aanval kom 'n week voor belangrike verkiesings

in twee oostelike state. Die vermeende oortreder
van die terreuraanval, 'n 26-jarige asielsoeker van
Sirië, is kort daarna ná 'n polisiesoektog in hegte-
nis geneem. Hy het by 'n patrollie aangemeld en
homself oorgegee. Volgens Duitse media is sy klere
met die bloed van sy slagoffers bevlek.

Die terroris is Issa al H., gebore in Deir ez-Zor,
Sirië, en het aan die einde van 2022 na Duitsland
gegaan en later tydelike verblyfstatus ontvang.

Die dorp Solingen met 159 000 inwoners het dié
dorp se 650ste bestaansjaar gevier. 

Ooggetuies het berig dat die terroris sy slagoffers
lukraak gekies het, maar wel sy mes doelgerig in
hul nekke gesteek het. Twee mans van 67 en 56
jaar oud is dood, asook 'n 56-jarige vrou. Agt mense
is beseer, waarvan vier in 'n kritieke toestand. Die
terrroris kon aanvanklik ontsnap.

Die radikale Islamitiese groep Islamitiese Staat
(ISIS) het verantwoordelikheid vir die aanval aan-
vaar “uit wraak vir Moslems in Palestina en elders”.
Die federale aanklaer, verantwoordelik vir terreur-
aangeleenthede en staatsveiligheid, het die onder-
soek oorgeneem en verdink inderdaad die gearres-
teerde man van betrokkenheid by Islamitiese Staat.
Hy is na Karlsruhe oorgeplaas, waar die federale
aanklaer gesetel is.

In Junie is 'n 29-jarige Duitse polisiebeampte,
Rouven Laur, dood in 'n mesaanval in die suidwes-
telike stad Mannheim. 'n 25-Jarige afgekeurde Af-
ghaanse asielsoeker het daar teen-Islamitiese be-
togers aangeval, en toe die teenwoordige beampte.
Beelde wat kortliks op YouTube verskyn het, het ge-
wys hoe die terroris die hurkende polisiebeampte
van agter af bespring en 'n lang mes in sy nek ge-
steek het. Die aanval het Duitsland geskok.

Die volgende dag, ook in Mannheim, het 'n ter-
roris 'n betoging van die nasionalistiese Alternatief
vir Duitsland (AfD) aangeval. In 2023 is twee men-
se dood in 'n messtekery op 'n trein. Die oortreder
was 'n Palestynse afgekeurde asielsoeker wat 'sleg
behandel' gevoel het en aan sielkundige klagtes
gely het.

In Duitsland is daar tans ’n bespreking oor ’n
moontlike mesverbod, ook omdat messe volgens
politici toenemend in gevegte onder jongmense
gebruik word. Die minister van binnelandse sake,
Nancy Faeser, berei wetgewing voor wat messe
met ’n lem van meer as 6 sentimeter sal verbied.
Die limiet is tans 12 sentimeter. Stiletto's moet ook
verbied word.

Aanvalle van sogenaamde asielsoekers, is besig
om Duitsers warm onder die boordjie te maak. Die
herinnering aan die aanval op die Berlynse Kers-
mark in 2016, toe 'n 24-jarige afgekeurde Tunisie-
se asielsoeker 'n vragmotor in 'n skare ingery het,
is nog vars. Dertien mense is dood, 56 ander is des-
tyds beseer.

Solingen het verdere feesvieringe gekanselleer.
Die aanval kom 'n week voordat twee oostelike

state in Duitsland 'n nuwe parlement op Sondag
1 September verkies. Hierdie verkiesings word deur
die hele Duitsland noukeurig gevolg.

In albei deelstate, Sakse en Thüringen, loop die
nasionalistiese Alternatief vir Duitsland voor in die
meningspeilings met byna 'n derde van die
stemme.

Die AfD wil immigrasie ernstig beperk, doen 'n

beroep op 'n einde aan Duitse wapensteun aan
Oekraïne, en beloof om die besparings aan beter
gesondheidsorg, behuising en onderwys te bestee.

Wilders se minister hou voet by stuk

Ten spyte van ‘n emosioneel belaaide veldtog van
veral die linkse media, het Geert Wilders, leier van
die Nederlandse “Partij voor Vrijheid” (PVV) se mi-
nister Faber voet by stuk gehou dat ‘n elfjarige sy
ma moet vergesel as sy gedeporteer gaan word.

Dié elfjarige is in Nederland gebore, maar word
ten spyte daarvan na Armenië gedeporteer.

Mikael is in Amsterdam gebore, maar die Neder-
landse regering het hom gedwing om saam met sy
ma na Armenië terug te keer: “Hulle kan my net so-
wel na Ghana deporteer. Ek ken daardie land net
so min,” is hy deur die linkse media aangehaal.

Die lot van dié 11-jarige word toenemend die fo-
kus van 'n politieke gesprek oor die strenger asiel-
beleid in Nederland. Die Raad van State (die hof)
het einde Julie besluit dat die seun en sy ma nie ’n
verblyfpermit kan kry nie en moet terugkeer na Ar-
menië voor einde Augustus.

In ’n meningstuk in die Volkskrant het die leiers van
die linkse opposisiepartye ’n emosionele pleidooi aan
Marjolein Faber, minister van migrasie (PVV) gerig
om in te gryp en Mikael en sy ma toe te laat om in
Nederland te woon. “Die deportasie van Mikael en
sy ma sal geensins bydra tot 'n beter Nederland, soos
die regering sê dit nastreef nie. Dit is niks meer of
minder as hartelose simboliese politiek nie.”

Kort ná die Raad van State se uitspraak het minis-
ter Faber gesê dat Mikael en sy ma nie moet hoop
nie: “Die regter het ’n besluit geneem en ek hou daar-
by.” Sy sê dat sy nie gemagtig is om in te gryp nie.
Sy het kort daarna die volle ondersteuning van
PVV-leier Geert Wilders oor die saak gekry.

Gohar Matosyan, Mikael se ma, het in 2010 na Ne-
derland gevlug. Haar asielaansoek is afgekeur. In
2012 het sy die lewe geskenk aan Mikael in Amster-
dam. Die seun het etlike jare gelede om 'n verblyf-
permit vir homself en sy ma aansoek gedoen, maar

dit is deur die Immigrasie- en Naturalisasiediens
(IND) geweier. Ná regsgedinge het die Staatsraad
einde Julie bevestig dat Mikael en sy ma nie vir ’n
verblyfpermit in aanmerking kom nie omdat hulle
vir ’n tydperk die toesig van die IND ontduik het.

Daarom is Matosyan volgens minister Faber deels
verantwoordelik vir die huidige situasie waarin sy
en haar seun hulself bevind: “Sy het vinnig geleer
dat sy geen reg het om hier te bly nie.” Faber kry
die steun van premier Dick Schoof, wat erken het
dat die besluit vir Mikael en sy ma baie moeilik is.
Maar, het Schoof gesê, "Ek het vertroue in die in-
tegriteit van die hoogste hof, die immigrasiediens
en die minister."

“Westerse bevolking met 
nie-Westerse immigrante vervang”

Baie ondersteuners van die Nederlandse Staatkun-
dig Gereformeerde Partij (SGP) glo dat daar ‘n doel-
bewuste poging tot “herbevolking” is.

Byna een uit elke vyf SGP-kiesers glo dat die
'politieke elite' doelbewus probeer om die wit, Wes-
terse bevolking met nie-Westerse immigrante te
vervang. Dit blyk uit ’n opname deur Kieskompas
en die ANP waaraan byna 15 000 mense deelge-
neem het.

Die aantal SGP-lede wat in die omstrede herbe-
volkingsteorie glo, is dus bo die nasionale gemid-
delde. Die navorsing toon dat byna een uit elke ses
Nederlanders glo in die ontvolkingsteorie, wat die
AIVD as “regs-ekstremisties” bestempel.

Ondersteuners van die twee ander Christelike
partye CDA en ChristenUnie, is aansienlik minder
oortuig van dié stelling. Sowat vyf persent van die
ondersteuners van albei partye stem heeltemal of
gedeeltelik saam met die stelling.

Forum vir Demokrasie-kiesers glo meestal in die
bevolkingsteorie. Sowat driekwart van die kiesers
vir dié party stem saam met die stelling: “'Ek dink
dat 'n deel van die politieke elite doelbewus pro-
beer om die oorspronklike Nederlandse bevolking
met nie-Westerse immigrante te vervang”.

Dit word gevolg deur PVV en BBB met onderskei-
delik 42 en 25 persent van die kiesers wat hierdie
teorie aanneemlik vind. Die SGP is in die vierde
plek met 18,7 persent van die kiesers wat die
teorie glo.

Onder die ondersteuners van die regeringspartye
NSS en VVD is die aandeel, op sowat 9 persent,
baie laer as dié van PVV en BBB. Kiesers van
D66, GroenLinks-PvdA en Party vir die Diere glo
skaars in die teorie.

Die feit dat SGP-kiesers bogemiddeld vatbaar is
vir dergelike teorieë het ook tydens die Covid-19-
krisis duidelik geword. Een uit elke vyf SGP-lede
het toe geglo dat 'n skyfie met 'n entstof ingespuit
sou word om mense permanent op te spoor. Na-
sionaal het een uit tien mense daarin geglo.

Die teorie oor herbevolking was onlangs in die
nuus omdat die nuwe ministers Marjolein Faber
(Asiel) en Reinette Klever (Buitelandse Handel) dit
in die verlede gebruik het. Hulle het later hul stand-
punte afgewater. Geert Wilders het die bevolkings-
teorie toe 'abjek' genoem.

Spaanse Nasionalis weer op vlug

Carles Puigdemont het onlangs in Barcelona aange-
kom ná sewe jaar in ballingskap. Hy kon sy onder-
steuners naby die Katalaanse parlement toespreek,
maar het toe weer in die teenwoordigheid van po-
lisie en filmspanne 'verdwyn'. Die Katalaanse polisie
het 'n beampte in die ondersoek na sy verdwyning
in hegtenis geneem, maar die soektog lewer min op.

"Ek het vandag gekom om jou te herinner dat ons
nog hier is!" Ondanks sy arrestasiebevel het Car-
les Puigdemont tog in Barcelona opgedaag. Om-
ring deur lede van sy separatistiese Junts-party, het
hy duisende juigende ondersteuners naby die Ka-
talaanse parlement toegespreek. Volgens Spaanse
media het hy vooraf met die polisie ooreengekom
om ná sy toespraak in hegtenis geneem te word,
maar Puigdemont het die hasepad gekies.

Die woordvoerder van die Katalaanse ministerie
van binnelandse sake het kort daarna bevestig dat
die separatisteleier gevlug het. Die polisie het toe

met 'n soektog begin. Padblokkades is aanvanklik
vir hierdie doel opgerig, maar weer vinnig afgebreek
omdat dit geen effek gehad het nie. Dit het ook
aansienlike verkeersknope in Katalonië veroor-
saak, tot frustrasie van die burgers.

Die feit dat hy daarin geslaag het om te ontsnap
ná sy toespraak in die teenwoordigheid van film-
spanne en 'n groot polisiemag, is volgens konser-
watiewe opposisieleier Alberto Núñez Feijóo "'n
ondraaglike vernedering". "Ons het histories 'n gek
van onsself gemaak," het polisiebevelvoerders ook
aan die koerant El Pais gesê. Hulle het op Puigde-
mont se beloofde oorgawe staatgemaak, maar daar
het niks van gekom nie. Volgens die Spaanse pers
kon hy vlug in 'n motor wat aan 'n simpatieke beamp-
te behoort. Die Katalaanse polisie het nou twee
beamptes in hegtenis geneem wat na bewering by
Puigdemont se ontsnapping betrokke was.

Sy terugkeer na Barcelona was 'n ruk lank beplan,
hoewel hy 'n ander scenario in gedagte gehad het.
Puigdemont het verlede jaar oor ’n omstrede amnes-
tiewet met die Spaanse premier, Pedro Sánchez,
onderhandel. In ruil vir die ondersteuning van sy
nuwe regering, het Sánchez belowe om alle ver-
hore en strawwe te laat vaar teen enigiemand wat
'n rol gespeel het in die onwettige referendum oor
Katalaanse onafhanklikheid en die daaropvolgen-
de verklaring van 'n nuwe staat. Aan die begin van
die somervakansie het die Spaanse hooggeregs-
hof egter ’n stokkie daarvoor gesteek. Dit het gesê
dat nie alle misdade kwalifiseer om vergewe en ver-
geet te word nie. In konkrete terme het die regter
beslis dat die misbruik van openbare geld 'n straf-
bare oortreding bly, een van die misdrywe waar-
voor Puigdemont vervolg is en waarvoor hy meer
as tien jaar tronkstraf kan kry. Die arrestasiebevel
teen hom het dus nog nie verval nie. “Ek weet dat
my terugkeer tot my arrestasie en tronkstraf kan
lei, en ek weet nie vir hoe lank nie,” het die oud-
premier vroeër die week in 'n brief van vier bladsye
op X geskryf.

Puigdemont het blykbaar nie meer 'n alternatief
gehad nie, behalwe om in politieke vergetelheid te
vervaag. Dit lyk dus of hy reeds in sy doel geslaag
het. Deur sy toespraak te hou en vir eers uit die arms
van die Katalaanse polisie te bly, steek hy die Spaan-
se regering en regters in die skande. Dieselfde geld
as hy in elk geval gearresteer word. Met 'n drama-
tiese foto van sy arrestasie sou hy die aanstelling
van die nuwe Katalaanse regering stopsit.

Puigdemont het in sy toespraak gesê hy wil die
2017-onafhanklikheidstrewe laat herleef, maar hy
het teruggekeer na 'n veranderde Katalonië. Die link-
se separatiste het 'n ooreenkoms met die Sosiaal-
Demokrate bereik om Salvador Illa premier te laat
word, ook in ruil vir 'n nuwe Katalaanse finansierings-

wet. Dit het 'n einde gemaak aan die eenheid tus-
sen die separatistiese partye. Die Katalaanse kri-
sis het jare lank die ideologiese verskille tussen
daar-die partye uitgewis. Links of regs oor sosiale
en ekonomiese kwessies, dit het nie saak gemaak
nie. Dit het verander sedert die verkiesing.

Die Katalane self het ook blykbaar geleidelik na
'n nuwe politieke era verlang, ná vier verkiesings in
net tien jaar. Die ekonomie het gely onder die kri-
sis, die konflik het polarisasie gesaai en die suur-
stof uit die politieke lewe geneem. Dit moet nou nog
gesien word hoe die Spanjaarde en Katalane hier-
die onverwagte politieke skouspel gaan beskou.
Puigdemont se status het altyd tussen dié van op-
staan en reddingsridder gesweef. Maar die feit dat
hy aandag kaap, net wanneer ’n nuwe Katalaanse
regering ingestel moet word, is nie oral welkom nie

Ierland, Quo vadis?

Ongekontroleerde massa-immigrasie het Ierland
radikaal getransformeer en gedestabiliseer.

Ierland is nie net meer welige groen velde, be-
koorlike dorpies en grasdakhuisies nie. 

Die werklikheid is dat byna een uit elke vyf mense
wat in Ierland woon, nie daar gebore is nie. In die
stad Galway het Muhammad onlangs vir Michael
en Martin verbygesteek as die gewildste naam vir
pasgebore seuns - 'n naam wat sinoniem is met Is-
lamitiese tradisie.

Gevalle soos Mohamed Mohamud Mohamed, 'n
paspoort-vervalsende immigrant wat asiel in ver-
skeie EU-lande geweier is voordat hy na Ierland
gegaan het en 'n vrou seksueel aangerand het in
'n toilet in Dublin, bevestig net die geregverdigde
kommer wat mense het oor massa-immigrasie na
Europa, waarvan 70% mans is.

Ierland gaan hel toe in 'n handmandjie, en sy ver-
kose leiers is aandadig aan sy afkoms.

Wat in Ierland gebeur, het 'n ontnugterende her-



16     Die Afrikaner  30 Augustus 2024

innering geword aan die gevolge van immigrasie wat
buite beheer is en onbevoegde leierskap. ’n Land
wat vroeër samehangend en ordelik was, sukkel nou
met oorweldigende dienste, gespanne hulpbronne
en stygende konflik.

Dit is meer as 'n botsing van waardes; dit is 'n
botsing van beskawings. Die kwessie is nie net die
aantal mense wat die land binnekom nie; dis die
soort mense.

Immigrasie, as dit behoorlik bestuur word, kan 'n
nasie versterk. Meer dokters, tandartse en inge-
nieurs sal welkom wees. Maar in plaas daarvan het
Ierland sy deure oopgemaak vir 'n toestroming van
misdadigers en verkragters. Gemeenskappe word
uitgeroei, Ierse vroue word geskend en kulturele
tradisies word geërodeer.

Die Ierland van vandag is onherkenbaar vir die
Ierland van 20 jaar gelede. Om te verstaan hoekom,
help dit om die gedagtes te kry van iemand wat die
kwessie in groot detail bestudeer het. Betree Cia-
rán O'Regan, 'n skrywer wat goed vertroud is met
die verval.

Hy sê in geen onseker terme aan Align nie dat
“Ierland op papier een van die rykste lande in die
EU is. En as jy met hoogs opgevoede en goed be-
taalde burgers met beskutte lewens in lowerryke
voorstede sou praat, kan dinge redelik goed wees
- veral as hulle net media gebruik binne die estab-
lishment-narratief.”

Aan die ander kant, sê O'Regan: “Vra mense by
wie massa-immigrasie in hul kele geforseer is, en
dinge is nie so goed nie. Gevalle soos dié van Mo-
hamed Mohamud Mohamed.”

O'Regan skets 'n verdoemende prentjie van 'n
onwaarskynlike unie tussen die Leefstyl Links en
die gedenasionaliseerde globaliste. ’n Katolieke
skrywer van Cork wat eerder Tolkien of Nietzsche
wil bespreek as die ondergang van dié eens groot
nasie, voer aan dat hierdie onheilige alliansie die
kern van die land se ontknoping is.

O'Regan beweer dat die globaliste poog om die
arbeidsmark met goedkoop, ingevoerde werkers
te oorstroom. Die doel is om die inheemse werkers-
klas te ondermyn, wat die lewe makliker maak vir
die beskutte elite en groot kapitaal. Hierdie strate-
gie word nie gedryf deur enige besorgdheid vir die
nasie nie, maar deur 'n begeerte om winste te ver-
hoog.

Maar hierdie "penetratiewe aanslag op nasionale
belang" vereis 'n morele fineer, en dit is waar die
Leefstyl Links inkom. Hierdie hiper-moraliste stel
minder belang in tradisionele klaspolitiek en is
meer gefokus op die bevordering van wat hy noem
"gay ras kommunisme" - 'n radikale ideologie wat
daarop aandring dat "alle wit mense rassisties is"
en "transvroue is vroue," terwyl andersdenkendes

as verregse ekstremisme afgemaak word.
Hierdie intieme assosiasie tussen transnasionale

kapitaal en deugseine het selfs 'n bynaam gekry:
"Globohomo," 'n mengsel van die terme "globaal"
(of "globalisties") en "homoseksueel." En as hierdie
beginpunt enige waarheid hou, stel O'Regan uit-
lokkend voor, dan gaan roekelose immigrasie-beleid
dalk nie net oor ekonomiese uitbuiting nie. In plaas
daarvan kan dit 'n doelbewuste strategie wees om
'n baie spesifieke tipe stemblok in te voer — een wat
die Globohomo-regime help om enige inheemse
politieke teenstand uit die weg te ruim.

Wanneer dit kom by die aanspreek van die krisis
in Ierland, is O'Regan verskeur tussen versig-
tigheid se hoop en die knaende vrees dat hierdie
hoop dalk niks meer as 'n waan is nie.

O'Regan het aanvanklik die koalisie se referen-
dumnederlaag in Maart 2024 as 'n hoopvolle teken
beskou - wat daarop dui dat Ierland dalk by sy Eu-
ropese bure aansluit in 'n "populistiese opstand van
gesonde verstand." Hierdie grondverskuiwende
nederlaag van wat hy afmaak as regime-nonsens,
het blykbaar daarop gedui dat Ierse kiesers wakker
word met die grimmige realiteite rondom hulle.

Die referendum self, in ooreenstemming met die
voorgenoemde "Globohomo"-agenda, het gepoog
om die definisie van gesin uit te brei om "nietradi-
sionele" verhoudings buite die huwelik in te sluit -
'n stap wat beskou kan word as 'n gesamentlike
poging om tradisionele sosiale strukture af te breek.

Sedertdien het O'Regan se optimisme egter ge-
kwyn. Hy vrees dat Ierland nog nie genoeg verval
het om die nodige aantal kiesers - en veral poten-
siële teen-elite - uit hul "kalmerende apatie" te ruk
nie. Hy vergelyk die situasie met dié van 'n ver-
slaafde wat die bodem moet bereik voordat hy
gedryf word om lewensveranderende veran-
deringe aan te bring.

’n Sprekende voorbeeld van hierdie politieke lus-
teloosheid is die Junie-herverkiesing van Abul Ka-
lam Azad Talukder, ’n Moslem Fianna Fáil-raadslid
in Limerick wat verlede November openlik gevra
het dat anti-immigrasie-oproeriges in Dublin “in die

kop geskiet” word.
O'Regan trek 'n parallel met Frankryk, die "jihad-

hoofstad van Europa", waar Marine Le Pen se
party – openlik krities oor Islamisme – ondanks
byna 100 Islamitiese aanvalle en 350 sterftes, slegs
38% van die stemme in onlangse verkiesings be-
haal het. Sulke gebeure dui daarop dat selfs in die
lig van toenemende geweld, 'n beduidende deel
van die kiesers onverskillig bly of onwillig is om
betekenisvolle verandering te ondersteun.

Hierdie onverskilligheid word verder uitgelig deur
die Ierse establishment se pogings om openbare
kommer weg te lei van 'n vermeende Islamitiese
messteek van 'n Katolieke Ierse leër-kapelaan en

terug na die immer ontwykende "ver-regse" spook
- 'n term wat so vaag is dat Helen McEntee, minis-
ter van justisie, self erken. Daar is geen duidelike
definisie daarvoor nie.

Gegewe hierdie somber uitkyk, pleit O'Regan vir
'n breër benadering, een wat betekenisvolle kom-
munitêre pogings insluit wat ontwerp is om die
sosiale struktuur van die Ierse lewe te verryk en te
versterk.

Soos Ierland verkrummel, is O'Regan se bood-
skap duidelik: Die stryd is nog lank nie verby nie.
Die mense van hierdie eiland moet verby tradisio-
nele politiek kyk om die krag te vind om te verduur,
te oorkom en, indien moontlik, te red wat oorbly.

Kommentaar
(Van bladsy 2)

doelwitte wat hulle bymekaar gebring het.
“Die voordele van sulke alliansies kan egter aansienlik

wees. Dit kan lei tot meer inklusiewe en verteenwoordi-
gende bestuur, aangesien uiteenlopende standpunte in die
besluitnemingsproses geïnkorporeer word. Hierdie koalisies
kan ook die stabiliteit verskaf wat nodig is om komplekse
kwessies aan te pak wat breë steun vereis, soos ekono-
miese hervormings of maatskaplike beleid.

“Gevolgtrekking

“Die verskynsel van politieke vyande wat politieke vriende
in koalisie word, is 'n bewys van die vloeiende en dinamiese
aard van die politieke lewe. Alhoewel ideologiese verskille
en konflik uit die verlede nie geïgnoreer kan word nie, word
dit dikwels tersyde gestel in die lig van politieke noodsaak-
likheid. Hierdie alliansies, alhoewel belaai met uitdagings,
kan lei tot meer effektiewe en stabiele bestuur, wat uitein-
delik tot voordeel van die samelewing as geheel sal wees.

In 'n wêreld waar politiek dikwels as 'n nul-som-spel gesien
word, is die vermoë om sulke koalisies te vorm 'n herinner-
ing dat kompromie en samewerking noodsaaklike instru-
mente bly in die strewe na politieke vooruitgang.”

Sover ChatGPT. Dit wil egter lyk of beide die DA en VF
Plus eers gaan hoor het van ChatGPT oor die onderwerp te
sê het, voordat hulle in die ANC se bed geklim het. Die oor-
wegings is dieselfde.

Waarom ons hierdie relaas hier plaas: in die vinnig versnel-
lende tegnologiese omgewing, en waar baie meer mense,
veral jongmense, gaan staatmaak op sogenaamde intelli-
gensieplatforms soos hierdie, is dit duidelik dat dié ook va-
nuit ‘n links-liberale oogpunt saamgestel is. Die vrot wêreld
wil nie meer die negatiewe of selfs die realiteit hoor nie:
alles moet “positief” wees. Maar uiteraard “links-positief”.

Ons stryd is toenemend, soos die Bybel dit stel, nie net
teen die vlees en bloed van onder andere beginsellose po-
litici nie, maar ook teen die bose geeste in die lug, waarvan
die sogenaamde KI (nie die een vir die beeste nie) beslis
een is as hulpmiddel om die reeds nie-denkende bevolking,
verder te breinspoel.

“misdaad van apartheid”
(Van bladsy 1)

d) Enige maatreëls insluitend wetgewende maat-
reëls, wat ontwerp is om die bevolking volgens ras
te verdeel, of lyne te trek deur die skepping van af-
sonderlike reservate en ghetto's vir die lede van 'n
rassegroep of groepe, die verbod op gemengde huwe-
like onder lede van verskeie rassegroepe, die ont-
eiening van grondeiendom wat aan 'n rassegroep
of -groepe of aan lede daarvan behoort;

Dan is daar verder bepaalde strawwe wat opgelê
kan word aan instellings, hetsy privaat of selfs die
staat, wat hulle aan elemente van die “misdaad van
apartheid” skuldig maak.

Die ANC-bewind pleeg reeds feitlik ooglopend
misdade soos genoem in Artikel II se paragrawe

(c) en (d) deur hulle rasgedrewe wette, soos Swart
Ekonomiese Bemagtiging, Affirmative Action, drei-
gemente van grontonteiening en weerhouding van
‘n eie onderwys.

Die feit dat hierdie Konvensie onderteken is ná
die verkiesing, en in dieselfde tyd dat die VF Plus met
die ANC onderhandel het oor die status van Ora-
nia, bind alle deelnemers van die veelparty-koali-
sieregering aan dié konvensie.

Die ANC-regering se ondertekening skep geleent-
heid vir die Afrikaners en ander Blankes, om die
regering internasionaal aan te vat oor sy misdade
wat hy pleeg. Enige deelnemende parte aan die
veelparty-koalisieregering wat beleide soos SEB of
grondonteiening van blanke grond ondersteun, sal
ook onder Artikel III van die Konvensie internasio-
naal strafregtelik aangekla kan word.



18     Die Afrikaner  30 Augustus 2024

Liewe sus Katrien,

Gabriël sê dis vandat onvoorspel-
bare weervoorspellers die weer
vir ons bestel, dat ons sulke vreem-
de tye ervaar. Hoe dit ook al sy,
terwyl my stormgeteisterde vrien-
din in die Kaap op 'n warm elek-
triese kombers en met 'n wol-
kombers oor haar knieë sit en
bekommer oor haar hoendertjies
buite in die wind, geniet ons hier
in die Noorde heerlike warm dae
en begin al wat boom is sy lente-
dos aantrek.

Die voortydige lenteweer het ons
klomp vrouens wat Donderdae
om ou Union no 8 byeenkom, be-
slis ook beïnvloed. Toe ons eer-
gister instap, was daar wel koffie-
water op die stoof, maar geen
teken van die winter se potte sop
nie. In plaas daarvan het Sienie
vir ons die lekkerste eetgoed ge-
maak van roosterbrood met bok-
melkkaas en droë vye op. Sarie
se bakoondbrood lyk ook nie soos
'n brood nie, eerder na 'n Euro-
pese gevlegte gedoente wat effe
te veel gerys het.

Dit was egter Lina wat ons na
asems laat snak het. Sy stap in
met 'n splinternuwe kapsel en 'n
byderwetse sakrok waarvan die
agterkant ver langer hang as die
voorkant. 

Allegro kry eerste haar asem te-
rug, "Lina, wat het jy aangevang,
jy lyk pragtig!" sê sy. 

Lina skink eers haar koffie en

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

maak dan 'n modepopdraai so-
dat ons almal mooi kan sien hoe
haar vernuwing lyk.

"Maandagoggend toe Jakobus
weer al sy ou jeremiades begin
uithaal, het ek vir hom 'n warm-
fles met koffie en die koekieblik
neergesit en gesê ek gaan gou
dorp toe om mieliemeel te koop.
Net daar op pad dorp toe, sien
ek hoe die appelkoosbome be-
gin bot en ek besluit daar en dan
om ook bietjie lente in my lewe
te bring.

“Eers is ek na die nuwe haarkap-
pery. Ook maar 'n waagstuk, mens
weet nie of jy nie dalk uitstap met
'n kop soos 'n spookasemwolk
nie. Toe ek instap, ontvang 'n
persoon my, ek dink dit was 'n
man. Die arms en nek die ene
pienk en blou blomme en die kop
'n goue krullebol.  Toe ons groet,
kom ek agter dis 'n man, want
aan die klere sou ek ook nie kon
sê nie. Wel, Blommekind is toe
'n liewe ding, praat vreeslik mooi
en werk saggies sodat my senu-
wees tot rus kom. Gee my selfs
'n heerlike koppie skuimkoffie.
Weet julle wat? Ek gaan weer na
hom toe, die arme kind lyk ook
ondervoed ek bestel nou al 'n
brood vir hom by jou, Sarie."

Bettie is soos ek. 'n Rok se soom
moet oral reguit hang en albei
skouers moet netjies toe wees.
Dit kom seker uit die dae toe ons
op die eetkamertafel moes staan
sodat ons some gemeet kon
word. Bettie loer nou skuins na

Lina se nuwe rok. "Lina, jy kan
maar jou mooi rokkie vir my
bring dan sny ons die skeefgeit
agter vir jou mooi reguit," sê sy.

"Dankie, Bettie, maar al die rok-
ke in die winkel lyk nou so. Ek
dink dis eintlik vir die vrouens wat
bietjie te sag sit sodat daar ge-
noeg lap is dat hulle mooi toe kan
hang.  Die winkel sê dis mode en
die lap is nogal van hout gemaak."

Stilte. Die ketel rittel en spoeg
borrels water wat op die plate
ronddans.

"Dit was só 'n heerlike oggend,
ai nou is Jakobus net bietjie
moeilik hy wil hê ek moet 'n stuk-
kie lap by die rok se nek inwerk,"
mymer Lina terwyl sy haar brei-
werk uithaal.

Suster, ek kry darem self lus vir
Blommekind se hare, maar die
deesdaagse tabberds, nee ek
weet nie so mooi nie. Eers die
kat uit die boom kyk. Maar van
hout gemaak ofte nie, die kleure
is pragtig.

Intussen wil ek gaan kyk waar-
mee Hortensia besig is. Heidie
sê sy hoor hulle plant hops, maar
Suster, is dit nie die goed wat ge-
bruik word om bier te stook nie?

Groete ook aan ou Swaer.

Jou liefhebbende
Sus Lettie.


